
ხშირად დასმული კითხვები

დოკუმენტები და განაცხადი
გთხოვთ გაითვალისწინოთ: სააპლიკაციო დოკუმენტები უნდა მომზადდეს ინგლისურ 
ენაზე. თუ განაცხადს გერმანულენოვან გაცვლით პროგრამაზე აკეთებთ, CV და 
მოტივაციის წერილი უნდა მოამზადოთ გერმანულ ენაზე.

1. როგორ მოვიპოვო ინგლისურენოვანი ცნობები: სტუდენტის სტატუსის შესახებ ცნობა, 
ნიშნების ფურცელი და უცხო ენის ცოდნის დამადასტურებელი ცნობა?

ინგლისურენოვანი ცნობები, სტუდენტის სტატუსის შესახებ ცნობა, ნიშნების ფურცელი 
(Transcript of Records) და უცხო ენის ცოდნის დამადასტურებელი ცნობა, უნდა 
გამოითხოვოთ Classroom-იდან, თავისუფალი ბლანკის გამოყენებით.

2. თუ პასპორტი ჯერ არ მაქვს, შემიძლია განაცხადის გაკეთება?

დიახ. თუ პასპორტი ჯერ არ გაქვთ, სააპლიკაციო ეტაპზე შეგიძლიათ ატვირთოთ 
პირადობის დამადასტურებელი დოკუმენტის ასლი.

3. როგორ მოვიპოვო სარეკომენდაციო წერილი და ვინ უნდა დამიწეროს?

სარეკომენდაციო წერილი უნდა მოამზადოს პირმა, რომელიც აკადემიური კუთხით 
გიცნობთ, მაგალითად თქვენმა ლექტორმა. სტუდენტი თავად უნდა დაუკავშირდეს 
ლექტორს და სთხოვოს ინგლისურენოვანი სარეკომენდაციო წერილის მომზადება.

4. რამდენი სარეკომენდაციო წერილი უნდა ავტვირთო?

ერთი სარეკომენდაციო წერილი საკმარისია.

5. რა ფორმატში უნდა იყოს სარეკომენდაციო წერილი?

6. რა ფორმატში უნდა მოვამზადო CV?

CV უნდა მომზადდეს Europass-ის ევროპული ფორმატით. შესაბამისი ბმული 
ხელმისაწვდომია სააპლიკაციო პორტალზე.

7. მოტივაციის წერილი რამდენგვერდიანი უნდა იყოს და რომელ ენაზე უნდა მოვამზადო?

საკმარისია 1-1.5 გვერდი. მოტივაციის წერილი უნდა მომზადდეს ინგლისურ ენაზე. 
გერმანულენოვან გაცვლით პროგრამაზე განაცხადის გაკეთების შემთხვევაში 
მოტივაციის წერილი უნდა მომზადდეს გერმანულ ენაზე.

საკმარისია PDF-ის ფორმატში მომზადებული წერილი, რომელიც დადასტურებულია
ლექტორის ხელმოწერით.



განაცხადების მიღების შემდეგ განვითარების და საერთაშორისო ურთიერთობებისსამსახური ამოწმებს, აკმაყოფილებს თუ არა კანდიდატი კონკრეტულ კონკურსშიგანსაზღვრულ მოთხოვნებს, მათ შორის სწავლის საფეხურს, პროგრამას, საშუალოქულასა და უცხო ენის კომპეტენციას. მხოლოდ კონკურსის მოთხოვნებთან შესაბამისიგანაცხადები გადადის შემდეგ ეტაპზე.

14. არსებობს თუ არა მინიმალური საშუალო ქულის მოთხოვნა?

Erasmus+ საერთაშორისო კრედიტ-მობილობის პროგრამის ფარგლებში მინიმალური 
საშუალო ქულაა 71. კონკრეტული კონკურსის მოთხოვნები შეიძლება განსხვავდებოდეს, 
ამიტომ ყოველთვის იხელმძღვანელეთ შესაბამისი კონკურსის განცხადებაში 
მითითებული პირობებით.

15. თუ მაგისტრატურის პირველ სემესტრში ვსწავლობ და მიმდინარე სემესტრის ქულები 
ჯერ არ მაქვს, როგორ გამოითვლება ჩემი საშუალო ქულა?

ამ შემთხვევაში საშუალო ქულა განისაზღვრება ბაკალავრიატის ნიშნების ფურცლის 
მიხედვით.

16. როგორ შევარჩიო ჩემთვის შესაბამისი მასპინძელი უნივერსიტეტი?

თითოეული სასწავლო მიმართულებისთვის კონკურსში მითითებულია შესაბამისი 
მასპინძელი უნივერსიტეტები. უნივერსიტეტის არჩევისას პირველ რიგში გადაამოწმეთ, 
რომ ის ხელმისაწვდომია თქვენი მიმართულებისთვის და გაეცანით მის მიერ 
შეთავაზებულ საგნებს.

17. შემიძლია თუ არა ერთზე მეტი უნივერსიტეტის არჩევა?

დიახ. უნივერსიტეტების არჩევის რაოდენობაში შეზღუდული არ ხართ.

18. თუ რამდენიმე უნივერსიტეტის არჩევა შეიძლება, უნდა მივუთითო თუ არა ისინი 
პრიორიტეტების მიხედვით?

არა. უნივერსიტეტებზე განაწილება პრიორიტეტების მიხედვით არ ხდება.

19. აუცილებელია თუ არა ჩემი სასწავლო პროგრამა ზუსტად ემთხვეოდეს მასპინძელ 
უნივერსიტეტში არსებულ პროგრამას?

არა. შესაძლებელია მასპინძელ უნივერსიტეტში პროგრამა ზუსტად იგივე სახელწოდებით 
არ იყოს წარმოდგენილი. მნიშვნელოვანია, რომ შეთავაზებული საგნები 
შინაარსობრივად ახლოს იყოს თქვენს სასწავლო პროგრამასთან BTU-ში.

Learning Agreement და საგნების შერჩევა

20. რა არის Learning Agreement და სად ვიპოვო მისი შაბლონი?

Learning Agreement არის სასწავლო ხელშეკრულება, რომელშიც წინასწარ იწერება, რა 
საგნებს გაივლით მასპინძელ უნივერსიტეტში და როგორ იქნება ეს სწავლის შედეგები და 
კრედიტები აღიარებული თქვენს სასწავლო პროგრამაში. მისი მიზანია, გამგზავრებამდე 
სტუდენტს, BTU-სა და მასპინძელ უნივერსიტეტს შორის შეთანხმებული იყოს თქვენი 
სასწავლო გეგმა. შაბლონი ხელმისაწვდომია პორტალზე რეგისტრაციის გავლის შემდეგ.

21. Learning Agreement-ის რომელი ნაწილები უნდა შევავსო განაცხადის ეტაპზე?

სააპლიკაციო ეტაპზე შეავსეთ თქვენი პირადი მონაცემები და Table A, სადაც უნდა 
მიუთითოთ მასპინძელ უნივერსიტეტში გასავლელად შერჩეული საგნები.

22. როგორ შევარჩიო Table A-ში შესატანი საგნები?

Table A-ში ჩამოწერეთ ის საგნები, რომელთა გავლაც გსურთ მასპინძელ უნივერსიტეტში. 
შერჩეული საგნები მაქსიმალურად ახლოს უნდა იყოს თქვენს სასწავლო პროგრამასთან 
BTU-ში. გადახედეთ თქვენს კურიკულუმს და მასპინძელი უნივერსიტეტის საგნებიდან 
შეარჩიეთ შესაბამისი ან შინაარსობრივად მსგავსი კურსები.

23. უნდა ემთხვეოდეს თუ არა მასპინძელ უნივერსიტეტში არჩეული საგნების 
დასახელებები ზუსტად BTU-ში გასავლელი საგნების დასახელებებს?

არა. საგნების დასახელებების ზუსტი დამთხვევა საჭირო არ არის. მნიშვნელოვანია, რომ 
შერჩეული საგნები შინაარსობრივად ახლოს იყოს თქვენს სასწავლო პროგრამასთან და 
შესაძლებელი იყოს მათი შესაბამისი აღიარება.

24. რამდენი საგანი ან რამდენი ECTS კრედიტი უნდა ავირჩიო?

რეკომენდებულია დაახლოებით 5-6 საგნის შერჩევა, ჯამურად დაახლოებით 30-35 ECTS 
კრედიტის ფარგლებში.

25. რა გავაკეთო, თუ მასპინძელი უნივერსიტეტის ვებგვერდზე მომდევნო სემესტრის 
საგნების სია ჯერ არ არის გამოქვეყნებული?

ასეთ შემთხვევაში საორიენტაციოდ შეგიძლიათ გამოიყენოთ წინა წლის შესაბამისი 
სემესტრის საგნების ჩამონათვალი.

26. ვინ ამოწმებს ჩემ მიერ შერჩეული საგნების შესაბამისობას?

საგნების შესაბამისობას ამოწმებს ფაკულტეტი მას შემდეგ, რაც წარმატებით გაივლით 
გასაუბრების ეტაპს. საჭიროების შემთხვევაში მიიღებთ რეკომენდაციას საგნების 
შეცვლასთან დაკავშირებით.

27. საჭიროა თუ არა Learning Agreement-ის ხელმოწერა განაცხადის გაგზავნამდე?

არა.

28. რა ხდება, თუ საბოლოოდ მასპინძელ უნივერსიტეტში რომელიმე არჩეული საგანი აღარ 
იქნება ხელმისაწვდომი?

Learning Agreement-ში ცვლილებების შეტანა შესაძლებელია მობილობის დაწყების 
შემდეგაც. თუ კონკრეტული საგანი აღარ არის ხელმისაწვდომი, ის ჩანაცვლდება 
შესაბამისი ალტერნატიული საგნით შეთანხმებული წესით.

შერჩევის პროცესი

29. რა კრიტერიუმებით ხდება სტუდენტების შერჩევა?

კანდიდატთა შეფასების კრიტერიუმებია: აკადემიური მოსწრება 0-10 ქულა; მოტივაცია 
0-10 ქულა; ზეპირი პრეზენტაცია და ენობრივი კომპეტენცია 0-10 ქულა; მოწყვლად 
ჯგუფთან კუთვნილება 0-1 ქულა; newcomer სტუდენტის სტატუსი 0-0.5 ქულა. Newcomer 
სტუდენტად ითვლება სტუდენტი, რომელსაც გაცვლით პროგრამაში ჯერ არ მიუღია 
მონაწილეობა.

მოწყვლად ჯგუფში მოიაზრება შეზღუდული შესაძლებლობის მქონე პირი, სოციალურად 
დაუცველი პირი, საქართველოს ოკუპირებული ტერიტორიებიდან იძულებით 
გადაადგილებული პირი ან ოკუპირებულ ტერიტორიაზე მცხოვრები პირი. თუ რომელიმე 
აღნიშნულ კატეგორიას მიეკუთვნებით, შესაბამისი დამადასტურებელი დოკუმენტი 
აუცილებლად უნდა ატვირთოთ სააპლიკაციო ფორმის შესაბამის ველში.

, ,

30. ტარდება თუ არა გასაუბრება?

დიახ.

31. რა ენაზე ტარდება გასაუბრება?

გასაუბრება ტარდება ინგლისურ ან გერმანულ ენაზე, იმის მიხედვით, თუ რა ენოვან 
პროგრამაზე აკეთებთ განაცხადს.

32. როდის გახდება ცნობილი შერჩევის შედეგები?

შედეგების შესახებ ინფორმაცია, როგორც წესი, გასაუბრებიდან დაახლოებით ერთი 
კვირის განმავლობაში გახდება ცნობილი.

33. სად გამოქვეყნდება ან როგორ მივიღებ ინფორმაციას შედეგების შესახებ?

შედეგების შესახებ ინფორმაციას მიიღებთ ელფოსტით.

34. BTU-ის მიერ შერჩევა ნიშნავს თუ არა ავტომატურად მასპინძელ უნივერსიტეტში 
მიღებას?

არა. BTU-ის მიერ შერჩევა ნიშნავს, რომ თქვენი ნომინაცია გაიგზავნება მასპინძელ 
უნივერსიტეტში. საბოლოო მიღებაზე გადაწყვეტილებას მასპინძელი უნივერსიტეტი 
იღებს. ბევრ უნივერსიტეტს აქვს საკუთარი სააპლიკაციო ფორმა ან პორტალი, სადაც 
ნომინაციის შემდეგ დამატებით უნდა გაიაროთ რეგისტრაცია და ატვირთოთ 
მოთხოვნილი დოკუმენტები.

35. რამდენ უნივერსიტეტზე შეიძლება შეირჩეს ერთი კანდიდატი?

ერთი კანდიდატი საბოლოოდ შეიძლება შეირჩეს მხოლოდ ერთ მასპინძელ 
უნივერსიტეტზე.

36. რა ხდება BTU-ში შერჩევის შემდეგ?

ელოდებით კომუნიკაციას მასპინძელი უნივერსიტეტიდან. მათი თანხმობისა და საჭირო 
სააპლიკაციო ეტაპების დასრულების შემდეგ იწყებთ მომზადებას მობილობისთვის, მათ 
შორის სავიზო პროცედურებისთვის.

დაფინანსება და პრაქტიკული საკითხები

37. რას ფარავს Erasmus+ პროგრამის დაფინანსება?

Erasmus+ მობილობის ფარგლებში სტუდენტი მასპინძელ უნივერსიტეტში სწავლის 
საფასურს არ იხდის. პროგრამა ასევე ითვალისწინებს ინდივიდუალურ ყოველთვიურ 
ფინანსურ მხარდაჭერას და მგზავრობის ფინანსურ მხარდაჭერას შესაბამისი Erasmus+ 
წესების მიხედვით.

38. როგორ გამოითვლება გრანტის ოდენობა?

Erasmus+ 2026 Programme Guide-ის მიხედვით, საქართველოდან Erasmus+ პროგრამის 
მონაწილე ქვეყნებში გრძელვადიანი სტუდენტური მობილობისას ინდივიდუალური 
მხარდაჭერის საბაზო ოდენობა დამოკიდებულია მიმღები ქვეყნის ჯგუფზე. Group 1 
ქვეყნებისთვის განსაზღვრულია 900 ევრო თვეში, Group 2 ქვეყნებისთვის 850 ევრო თვეში, 
ხოლო Group 3 ქვეყნებისთვის 800 ევრო თვეში.

Group 1: ავსტრია, ბელგია, დანია, ფინეთი, საფრანგეთი, გერმანია, ისლანდია, ირლანდია, 
იტალია, ლიხტენშტაინი, ლუქსემბურგი, ნიდერლანდები, ნორვეგია, შვედეთი.

Group 2: კვიპროსი, ჩეხეთი, ესტონეთი, საბერძნეთი, ლატვია, მალტა, პორტუგალია, 
სლოვაკეთი, სლოვენია, ესპანეთი.

Group 3: ბულგარეთი, ხორვატია, უნგრეთი, ლიეტუვა, ჩრდილოეთ მაკედონია, პოლონეთი, 
რუმინეთი, სერბეთი, თურქეთი.

კონკრეტული მობილობისთვის საბოლოო თანხა და დაფინანსების პირობები 
განისაზღვრება შესაბამისი პროექტისა და საგრანტო ხელშეკრულების მიხედვით.

39. ფარავს თუ არა პროგრამა მგზავრობის ხარჯებს?

დიახ. Erasmus+ ითვალისწინებს მგზავრობის ფინანსურ მხარდაჭერას. კონკრეტული 
თანხა გამოითვლება პროგრამის წესებით, მათ შორის მგზავრობის მანძილის მიხედვით.

40. ფარავს თუ არა პროგრამა საცხოვრებლის ხარჯებს?

საცხოვრებლისთვის ცალკე დაფინანსება, როგორც წესი, არ არის გამოყოფილი. 
საცხოვრებლისა და ყოველდღიური ცხოვრების ხარჯები იფარება სტუდენტისთვის 
გამოყოფილი ყოველთვიური ინდივიდუალური მხარდაჭერიდან.

41. ვინ არის პასუხისმგებელი საცხოვრებლის მოძიებაზე?

საცხოვრებლის მოძიებაზე პასუხისმგებელია თავად სტუდენტი. თუ მასპინძელი 
უნივერსიტეტი სთავაზობს საერთო საცხოვრებელს ან სხვა საცხოვრებელ ვარიანტს, 
შესაბამის ინფორმაციას ჩვეულებრივ თავად უნივერსიტეტი აწვდის სტუდენტს.

42. საჭიროა თუ არა სტუდენტური ვიზა და ვინ არის პასუხისმგებელი მის მიღებაზე?

საჭიროების შემთხვევაში სტუდენტმა უნდა მიიღოს შესაბამისი გრძელვადიანი, D 
კატეგორიის ეროვნული ვიზა. სავიზო განაცხადისა და პროცედურების გავლაზე 
პასუხისმგებელია თავად სტუდენტი.

43. საჭიროა თუ არა ჯანმრთელობის ან სამოგზაურო დაზღვევა?

დიახ. მობილობის პერიოდში შესაბამისი დაზღვევის ქონა აუცილებელია.

44. როდის ხდება გრანტის ჩარიცხვა?

გრანტის ჩარიცხვის დრო დამოკიდებულია მიმღებ უნივერსიტეტსა და კონკრეტულ 
საგრანტო ხელშეკრულებაზე. ზოგ შემთხვევაში თანხის ნაწილი წინასწარ ირიცხება, 
ხოლო ზოგ შემთხვევაში ჩარიცხვა ხდება მობილობის დაწყებისა და ჩასვლის შემდეგ, 
ხშირად დაახლოებით ერთი თვის ფარგლებში.

45. თუ რეალური ხარჯები გრანტის ოდენობას აღემატება, სხვაობას ვინ ფარავს?

გრანტის ოდენობაზე მეტი პირადი ხარჯის დაფარვა თავად სტუდენტის 
პასუხისმგებლობაა.

https://btumobility.ge/

მობილობის პერიოდში და დაბრუნების შემდეგ

46. რამდენ ხანს გრძელდება გაცვლითი სემესტრი?

მობილობა გრძელდება ერთი აკადემიური სემესტრის განმავლობაში. ზუსტი 
ხანგრძლივობა დამოკიდებულია მიმღები უნივერსიტეტის აკადემიურ კალენდარზე და, 
როგორც წესი, დაახლოებით 3-6 თვეს მოიცავს.

47. შემიძლია თუ არა გაცვლითი პროგრამის განმავლობაში BTU-ში საგნების 
პარალელურად გავლა?

არა. მობილობის პერიოდში BTU-ში აკადემიურ რეგისტრაციას ვერ გაივლით და საგნებს 
პარალელურად ვერ აიღებთ. ამავე დროს, გაცვლით პროგრამაში მონაწილეობის გამო 
სტუდენტის სტატუსი არ ჩერდება. საქართველოს კანონმდებლობის შესაბამისად, 
გაცვლით პროგრამაში მონაწილე სტუდენტი მშობლიურ უნივერსიტეტში რჩება აქტიური 
სტუდენტის სტატუსით და ყოველ სემესტრში უნდა გაიაროს ადმინისტრაციული 
რეგისტრაცია.

48. როგორ ხდება საზღვარგარეთ გავლილი საგნებისა და კრედიტების აღიარება BTU-ში?

დაბრუნების შემდეგ უნდა გამოგვიგზავნოთ მასპინძელი უნივერსიტეტის მიერ გაცემული 
ნიშნების ფურცელი (Transcript of Records). ამის შემდეგ შესაბამისი სამსახურები იწყებენ 
კრედიტების აღიარების პროცესს. პროცესი, როგორც წესი, დაახლოებით 3 კვირიდან 1 
თვემდე გრძელდება.

49. რა დოკუმენტები უნდა წარმოვადგინო მობილობიდან დაბრუნების შემდეგ?

ძირითადი დოკუმენტია მასპინძელი უნივერსიტეტის მიერ გაცემული ნიშნების ფურცელი 
(Transcript of Records).

50. რა ხდება, თუ მასპინძელ უნივერსიტეტში რომელიმე საგანს ვერ ჩავაბარებ?

BTU-ში შესაბამის სემესტრში გადახდილი კრედიტების საფასური უკან არ ბრუნდება. 
Erasmus+ სტუდენტს ასევე აქვს ვალდებულება, მობილობის შედეგად BTU-ში 
აღიარებისთვის წარმოადგინოს მინიმუმ 20 ECTS კრედიტი. მოთხოვნის შეუსრულებლობის 
შემთხვევაში მოქმედებს შესაბამისი ხელშეკრულებით გათვალისწინებული პირობები.

51. ვის უნდა დავუკავშირდე, თუ განაცხადის შევსებისას ან Learning Agreement-ის 
მომზადებისას დამატებითი კითხვა გამიჩნდა?

დამატებითი კითხვების შემთხვევაში დაუკავშირდით BTU-ის განვითარების და 
საერთაშორისო ურთიერთობების სამსახურს.



